
Kuwento

Ang Sorpresa na May Pangalang Winston
Gusto ni Maya ang mga kabayo.

Gusto ni Maya ang mga kabayo higit pa sa 
ibang bagay. Pero hindi iyan totoo.

Mahal ni Maya ang kanyang ina higit pa sa 
mga kabayo.

Mahal niya ang kanyang stepmom at ama 
higit pa sa mga kabayo. Mahal niya ang 
kanyang mga nakababatang kapatid na babae 
at lolo higit pa sa mga kabayo.

Pangarap ni Maya ang magkaroon ng isang 
kabayo na may pangalang Winston.

Pangarap ni Maya na magkaroon ng isang 
kabayo na may pangalang Winston higit pa sa 
ibang bagay.

Pero hindi iyan totoo.

Mas malaking pangarap ni Maya na sama-
samang manirahan sa parehong bahay 
ang kanyang ina, stepmom, ama, mga 
nakababatang kapatid na babae, lolo at ang 
kanyang kabayo na may pangalang Winston.

Magiging masikip ang bahay.

Pero magkakasya ang lahat kung ilalabas ni 
Winston ang kanyang ulo sa bintana.

“Sorpresa para sa iyo!” Sabi ng stepmom ni 
Maya.  Sorpresa!

Inisip ni Maya na si Winston ang sorpresa! Pero 
wala si Winston.

Ang lolo lang ang naroroon.

May hawak itong mabalahibong bagay sa 
kanyang mga braso. Isang kuneho.

Ayaw ni Maya ng kuneho. Kabayo ang gusto ni 
Maya.

Kinibot ng kuneho ang kanyang ilong at mga 
tainga. Kinikibot ng mga kabayo ang kanilang 
ilong at mga tainga.

Ngumatngat ang kuneho sa kapirasong damo 
at kiniskis nito ang kanyang ilong kay Maya.

Ngumangatngat ang mga kabayo sa damo at 
kinikiskis nila ang kanilang ilong sa mga tao.

Inisip ni Maya na nakasakay siya sa kanyang 
kuneho. Hindi ito tumigidig na parang kabayo. 
Lumundag ito.

Natawa siya tuloy dahil dito.

Gusto pa rin ni Maya ng kabayo, pero gusto rin 
niya ng kuneho.

Isang kuneho na may pangalang Winston.

Kumibot:              

Mabalahibo:

Makipagkiskisan ng ilong: 

Masikip: 

Ngatngatin:

Tumigidig/tigidig:  

Ang maliit at mabilis at biglaang pagkilos. 

Natatakpan ng balahibo.

Marahan na pagdiin ng iyong ilong sa isang tao.

Kapag masyadong maraming bagay sa isang espasyo para maging 
komportable ito.

Maliit na pagkagat sa isang bagay.

Ang pinakamabilis na paraan para tumakbo ang isang kabayo.

Glossary (Mga Depinisyon ng Mga Salita sa Kuwento)

Mga Elemento ng isang Kuwento

Ang mga bahagi ng kuwento na pinagsama-sama para 
makumpleto ito. Kasama sa mga elemento ng  kuwento ang 
tauhan, lugar na pinangyarihan, at pangyayari.

Ang mga tao o mga hayop sa kuwento.

Ang problema sa kuwento na kailangang tugunan o ayusin. 

Kung ano ang nangyayari sa kuwento.

Saan at kung kailan nangyari ang kuwento.

Pangunahing ideya ng isang kuwento.

Mga Elemento ng Kuwento: 

Tauhan: 

Pinagtutunggalian:

Pangyayari:

Lugar na pinangyarihan:

Tema:


